
Masa berlalu tanpa kesedaran manusia. Pertemuan terjadi tanpa sangkaan manusia.
Begitu juga, perpisahan menjelang tanpa keinginan manusia.

Sekian lama, kami berada bersama-sama di bawah bumbung Chung Ling, kini kami
pula terpaksa berpisah, pada hal kami tidak ingin untuk berpisah. Ingat kembali waktu di
sekolah, kami sama belajar, sama bergurau senda dalam suasana yang harmoni dan penuh
dengan kemesraan. Kami hidup tolong-menolong, bertolak-ansur dan kasih-mengasihi
antara satu sama lain. Tapi sayangnya masa kegembiraan itu akan lenyap dengan sekelip
mata tanpa sedlklt sempan tidak lama lagi.

Kami dari sekumpulan kanak-kanak yang jahil kini telah menjadi sekumpulan
remaja yang berbudi pekerti dan berpengetahuan. Semua ini berkat dari guru-guru yang
bertanggungjawab di atas tugas mereka. Tanpa mereka, tak akan kami mencapai
kedudukan hari ini. Tanpa mereka, tak akan kami dapat menempuhi segala bentuk
cabaran serta menyerap ilmu pengetahuan buat memahirkan diri selama enam tahun ini.
Oleh itu, kami amat terhutang budi terhadap jasa bakti guru-guru budiman dan tidak
akan menjadn seperti ‘’kacang lupakan kulit”. Sebaliknya, jasa bakti guru-guru akan kami
ingati selama-lamanya.

Pada saat perpisahan ini, kami mengucapkan terima kasih kepada guru-guru yang
telah memberikan pengetahuan kepada kami dengan penuh dedikasi. Pada masa yang
sama, kami juga mengucapkan ‘‘Syabas™ kepada rakan-rakan kami sekalian.

Akhir sekali, kami berdoa semoga semua pelajar bagi Tingkatan § tahun ini akan
mendapat kejayaan yang cemerlang dalam peperiksaan S.P.M. 1986.

Di bawah ini adalah sedikit sebanyak memperkenalkan guru-guru yang mengajar
kami pelbagai matapelajaran:

Guru Tingkatan & Guru Bahasa Inggeris: Puan Cheah Chooi Eng

Guru Bahasa China: Encik Kok Kim Yin

Guru Bahasa Malaysia: Dr. S.P. Iskandar Bin Abdullah

Guru Geografi: Puan Ho Lee Chin

Guru Biologi: Cik Elizabeth Aw P.L.

Guru Fizik: Encik Leong Kee Lee

Guru Kimia: Encik Ooi Thean Chooi

Guru Siviks & Matematik Tulen & Matematik Moden: Cik Lee Mei Mei & Cik Tan Su Chin

Masa yang lalu itu seakan aliran air yang tidak berhenti. Tempoh masa enam tahun
menuntut ilmu di sekolah tercinta ini telah berlalu dengan sebegitu lancar. Walaubagai-
manapun, segala peristiwa manis dan pahit tetap akan terkenang dalam sanubari kami.
Atas takdir Tuhan, kami kenal-mehgenal antara satu sama lain dalam kelas 5S6, bersama-
sama mencari pengetahuan sehingga berpisah akhir tahun ini.

Selepas tamatnya pengajian ini, mungkin setengah daripada kami akan menjejakkan
kaki dalam masyarakat, memberi khidmat bakti kepada tanah tempat tumpah darah
kami sekalian. Sebahagian pula akan melanjutkan pelajaran di peringkat lebih tinggi.
Kalaupun begitu, kami percaya tali persahabatan tidak akan putus buat selama-lamanya.
Malah perpisahan ini merupakan satu ‘bahan’ untuk menguji keeratan tali persahabatan
kami. .

Para guru yang telah mengajar, membimbing, mengasuh serta memberi tunjuk
ajar kepada kami selama ini juga tidak akan kami lupakan. Jasa bakti mereka yang maha
besar itu akan dibawa kami bersama-sama meninggalkan sekolah ini, meskipun kami
tidak dapat balasnya. Kami ingin menyusun jari sepuluh untuk meminta ampun atas
kesalahan kami selama ini,

Apabila lagu perpisahan berkumandang di udara, jangan kami sedih, jangan kami
mengalir air mata, kami mesti cuba menghilangkan kehibaan hati dan menukarkannya
kepada cebisan-cebisan bunga harapan masa depan serta bersiap sedia untuk menghadapi
cabaran hidup yang lebih susah itu. Itulah yang diharap-harapkan oleh orang tua kami.

Kami semua memegang pada satu hakikat: Perpisahan ini bukan kekal berpanjangan,

satu hari nanti kami akan bertemu semula dan menyemarakkan api silaturahim dalam
sanubari kami. Kami semua akan sabar hati menunggu ketibaan hari yang ria itu.

Cikgu-cikgu yang dikasihi dan dihormati sekalian:—

Guru Bahasa Malaysia
Guru Bahasa Inggeris
Guru Bahasa Cina

Guru Matematik Tulen & Moden :

Guru Biologi (Guru Tingkatan)
Guru Kimia

Guru Fizik

Guru Geografi

Guru Sivik

Encik Goh Loh Kam
Puan Yasmin Azmi
Encik Cheng Seng Tung
Puan Chin Mai Ying
Cik Ng Kim Hong

Puan Soo Peck Wan
Encik Ch’ng Mee Koon
Puan Ho Lee Chin

Puan Chin Mai Ying

Bulan berganti bulan, tahun berganti tahun, masa berlalu tanpa disedari. Kini
tibalah masanya, untuk kami berpisah dan mula perjuangan hidup, Walau bagaimanapun
kami masih teringat masa di-bangku sekolah. Kami bersama-sama belajar, bekerjasama,
hormat-menghormati dan bersenda-gurau. Pelbagai rasa pernah kami alami dan harungi
yang manis, yang menggelikan hati dan yang menyedihkan. Segala ini tetap menjadi
kenangan di kemudian hari. Begitulah kehidupan kami selama enam tahun di gendung
ilmu dan pusat pengajian yang tercinta ini — Chung Ling.

’

Sungguhpun kami akan meninggalkan sekolah tetapi kami tidak bersedih, kami
tidak berduka. Sebaliknya kami tabah hati dan bersedia menghadapi perjalanan hidup
yang penuh dengan beribu satu cabaran. Kami yakin perpisahan ini- merupakan detik
permulaan bagi kami untuk melangkah menuju ke arah kejayaan dan kebenaran. Tali
persahabatan kami akan abadi dan tersirat buat selama-lamanya.

Sepanjang enam tahun ini, kami dididik, diasuh dan diajar oleh para guru yang
peramah. Dari budak-budak yang mentah kami menjadi remaja yang matang. Kesemua ini
adalah sumbangan daripada para guru yang dihormati. Nasihat dan bimbingan yang
dihulurkan oleh para guru selama ini sudahpun terukir pada lubuk hati kami. Jasa bakti
mereka tidak sempat kami balaskan. Tetapi kami tetap akan memegang teguh terhadap
nasihat dan bimbingan mereka untuk menyumbangkan seluruh tenaga kami kepada ibu
pertiwi demi kebahagiaan dan kemakmuran negara.

Akhirnya, marilah samasama kita berdoa agar dapat bertemu lagi di lain hari.
Di bawah ialah senarai nama guru-guru yang mengajar kami pada tahun ini:

Bahasa Inggeris: Pn. Lam Sook Chan

Bahasa Malaysia: Pn. Kalsom Bee bt. Merican

Bahasa Cina: Pn. Ong Kim Ean

Kimia: Pn. Soo Peck Wan

Fizik: En. Leong Kee Lee

Biologi: Pn. Chang Chuen Lee

Matematik Tambahan & Matematik Moden: Pn. Chin Mai Ying

